
11-Qorti:

Rat ir-rikors guramentat ta’ Aaron Camilleri ipprezentat fis-6 ta’

Mejju, 2020 li permezz tieghu ppremetta u talab is-segwenti:

Dikjarazzjoni dwar I-Oggett u |-Fatti tal-Kawza

1. i r-rikorrent huwa distributur ta’ ¢ilindri tal-gass petroleum
likwefatt (GPL) illi jipprovdi servizz ta’ bejgh bl-imnut anke fuq bazi door-

to-door ta’ ¢ilindri tal-gass lill-konsumaturi.

2. Illi a tenur tar-Regolament 5A tar-Regolamenti Dwar is-Suq tal-
Gass Petroleum Likwefatt, konsumatur illi jkun irid jirritorna ¢ilindru tal-
gass ta’ 12kg li ma jkunx irid izomm izjed huwa intitolat li jir¢ievi hlas ta’
hmistax-il Ewro (€15) ghal tali ¢ilindru (diment li ma jkollux ricevuta li turi
li jkun hallas prezz oghla ghal tali ¢ilindru, f’liema kaz huwa jkun intitolat

li jircievi tali prezz).

3. Ili hija prattika stabbilita illi d-distributuri tal-gass, bhar-rikorrent,
jiehdu huma dawn i¢-¢ilindri li jigu ritornati mill-konsumaturi u
jghaddulhom huma tali hlas b’dan li mbaghad meta jghaddu tali ¢ilindri lill-
provditur awtorizzat (Liquigas jew, bhal f’dan il-kaz, Easygas) huma
jir¢ievu minghandu I-hlas li d-distributur ikun ghadda lill-konsumatur bir-
rata ta’ hmistax-il Ewro (€15) kull ¢ilindru, kif fug imsemmi. Naturalment

dawn i¢-¢ilindri vojta mbaghad jergghu jimtlew u jigu mgassma mill-gdid.

4. Ili r-rikorrent ghandu fil-pussess tieghu madwar elf u erba’ mitt
(1,400) cilindru iswed tal-gass tat-12kg tas-socjeta’ intimata u ghalekk huwa
intitolat li jithallas minghand is-so¢jeta’ intimata s-somma ta’ hmistax-il

Ewro (€15) ghal kull wiehed minn dawn i¢-¢ilindri;



5. [li sadanittant ir-rikorrent gieghed jinkorri danni konsistenti fil-fatt
illi tali ¢ilindri tal-gass qeghdin jokkupaw spazju sostanjali mill-bitha ossija

yard illi huwa jikri ghall-attivita’ tieghu bhala distributur tal-gass;

Raguni ghat-Talbiet f’dawn il-Pro¢eduri

6. [li ghalkemm ir-rikorrent interpella lis-so¢jeta intimata permezz ta’
ittra legali datata 13 t’April, 2020 (kopja hawn annessa bhala Dok. ‘A”) li
permezz taghha gharrafha li huwa ried jirritornalha dawn i¢-cilindri tal-gass
purke’ li hija thallsu dak lilu dovut kif fug imsemmi, is-so¢jeta’ intimata

baqghet inadempjenti;

7. Ili r-rikorrent irid jirritorna dawn i¢-¢ilindri tal-gass lis-socjeta’
intimata anke in adempiment mal-obblgi tieghu u dak li gie dirett jaghmel

mir-Regolatur, pero mhux bla ma jir¢ievi I-hlas lilu dovut;

8. [li sabiex jezimi ruhu minn kwalsiasi responsabilita r-rikorrent
ghadda sabiex jiddepozita taht I-Awtorita ta’ din I-Onorabbli Qorti ¢-¢ilindri
tal-GPL proprjeta’ tas-socjeta’ intimata,;

9. IHli fid-dawl tas-suespost ir-rikorrent ma kellu ebda ghazla ohra ghajr

li jirrikorri ghal dawn il-proceduri;

10. Ili r-rikorrent jiddikjara li huwa jaf b’ dawn il-fatti personalment;

Talbiet

Tghid ghalhekk is-so¢jeta’ intimata, ghaliex m’ghandiex din [-Onorabbli
Qorti, prevja kwalsiasi dikjarazzjoni ohra necessarja u opportuna u ghar-
ragunijiet premessi Kif ukoll ghal dawk kollha li jistghu jirrizultaw waqt it-

trattazzjoni ta’ dawn il-proceduri:



I. Tiddeciedi u tiddikjara li s-socjeta’ intimata hija obbligata li tilga’ u
tiehu ¢-¢ilindri tal-gass kollha proprjeta’ taghha li ghandu fil-pussess tieghu
u jrid jirritornalha r-rikorrenti u li l-istess so¢jeta’ intimata ghandha thallas
lir-rikorrent is-somma ta’ hmistax-il Ewro (€15) ghal kull ¢ilindru proprjeta’
tas-soc¢jeta’ intimata illi r-rikorrent ghandu fil-pussess tieghu u li huwa jrid

u sejjer jikkonsenjalha;

ii. Tillikwida, occorrendo bl-opera ta’ periti nominandi, is-somma
globali li ghanda tithallas mis-socjeta’ intimata lir-rikorrent skond it-talba

precedenti;

iii. Konsegwentement tordna lis-so¢jeta’ intimata thallas lir-rikorrent

dik is-somma hekk likwidata;

v, Tiddeciedi u tiddikjara li b’ konsegwenza tal-agir tas-socjeta’
intimata kif fuq premess, ir-rikorrent sofra u qieghed isofri danni;

V. Tiddeciedi u tiddikjara li s-socjeta’ intimata hija responsabbli ghad-

danni li sofra u qieghed isofri r-rikorrent;

Vi. Tillikwida tali danni hekk sofferti mir-rikorrent, occorrendo bl-

operata’ periti nominandi;

Vii. Tordna lis-so¢jeta’ intimata thallas lir-rikorrent dik is-somma li tigi

hekk likwidata in linea ta’ danni.

Bl-ispejjez kollha, inkluz dawk ta¢-Cedola ta’ Depozitu li ged tigi
ipprezentata kontestwalment ma’ dan ir-Rikors Guramentat, kontra s-
socjeta intimata li minn issa hija ngunta in subizzjoni, u b’ rizerva ghal kull

azzjoni ohra spettanti lir-rikorrent skond il-Ligi.

Rat ir-Risposta ta’ Easygas Malta Limited prezentata fil-15 ta’ Lulju,
2020, fejn jinghad kif gej:



A. Eécezzjonijiet
1. Preliminarjament, it-talbiet attri¢ci huma intempestivi ghall-ahhar u
dana peress li s-socjeta intimata kienet qieghda tikkomunika mal-attur dwar

din il-kwistjoni, u ma kienet giet qatt interpellata b’mod uffi¢jali qabel ma

giet notifikata b’dan ir-rikors guramentat;

2. In kwantu dak relatat mal-ewwel tliet (3) talbiet attrici, is-socjeta
intimata sejra tirrimetti ruhha ghas-savju u superjuri gudizzju ta’ din I-

Onorabbli Qorti wara illi hija tezamina 1-fatti kollha mressqga;

3. It-talbiet attrici rimanenti huma infondati fil-fatt u fid-dritt u
ghalhekk ghandhom jigu mic¢huda fl-intier taghhom, u dana billi 1-attur ma

sofra ebda danni kif allegat minnu;

4. Illi bla pregudizzju ghas-suespost, s-so¢jeta intimata ma ghandha

qatt tinsab responsabbli ghal kwalunkwe danni sofferti mill-attur;

5. Ili l-agir tas-so¢jeta intimata fil-konfront tal-attur Kien
kundizzjonijiet mid-direzzjoni u struzzjonijiet, jew nuqqas ta’, mir-
Regolatur ghas-Servizzi tad-Dawl u I-Ilma (‘REWS’), u dan kif ser jigi

ppruvat fil-mori tal-kawza;

6. Ili ghalhekk, huwa r-Regolatur ghas-Servizzi tad-Dawl u I-lima
(‘REWS”) li ghandu jwiegeb ghal kwalunkwe talba ghad-danni allegatament
sofferti mill-attur,;

7. Salv kull ec¢ezzjoni ohra skont il-ligi;

Bl-ispejjez.



B. I1-Fatti

1. i fir-rigward tal-oggett u 1-fatti tal-kawza kif kontenuti fir-rikors

guramentat, is-so¢jeta intimata m’ghandhiex x’tikkummenta;

2. [li bl-istess mod, is-so¢jeta intimata ma hix ser tikkummenta dwar
dak li xehed l-attur Aaron Camilleri permezz tal-affidavit tieghu sa fejn dan
jispjega b’mod gust u xieraq il-modus operandi tad-distribuzzjoni tal-gass
petroleum likwefatt (‘GPL’) f"Malta;

3. [lli s-soc¢jeta intimata tirrileva illi 1-attur mhuwiex Korrett meta
jitkellem dwar il-proprjeta tac¢-¢ilindri. It-titolu ta’ dawn i¢-¢ilindri huwa 1-
mertu ta’ kawza civili fl-ismijiet Liquigas Malta Ltd -vs- Easygas Malta Ltd,
liema kawza tinsab pendenti 1-Qorti tal-Appell Superjuri (Ref Nru
207/2011/1). Is-socjeta intimata tikkontendi illi d-detentur ta’ ¢ilindru huwa
ukoll is-sid tieghu.

4. Illi permezz tal-Avviz Legali Numru 465 tal-2011 bl-isem
'Regolamenti tal-2011 li jemendaw ir-Regolamenti dwar is-Suq tal-Gass
Petroleum Likwefatt', is-sid ta’ ¢ilindru tal-GPL (Gass Petroleum
Likkwifikat) gie deskritt bhala:

“kull persuna fizika jew guridika stabbilita fi hdan |-Unjoni Ewropea, li tkun
legittimament detentur ta’ Certifikati ta’ valutazzjoni ta’ konformita ta’

cilindru tal-GPL u li jkun originarjament gieghed tali ¢ilindru fis-suq

5. i mhuwiex minnu illi s-so¢jeta intimata rrifjutat ir-ritorn tac-
¢ilindri minghand ir-rikorrent. Is-so¢jeta intimata dejjem kienet lesta li
taccetta r-rifuzjoni tac-¢ilindri, u dan kif jista’ jigi kkonfermat anke mill-

korrispondenza ta’ bejn il-partijiet.

6. i I-kwistjoni nqalghet meta r-rikorrent kien gieghed jinsisti fuq il-
hlas ta’ hmistax-il Ewro (€15) ghal kull ¢ilindru ritornat minnu ai termini

tal-Art 5A(4) tal-Ligi Sussidjarja 545.20. Hawnhekk is-so¢jeta intimata

nfurmat lir-rikorrent illi hija kienet talbet, anke bil-miktub, ghal direzzjoni
minghand ir-Regolatur ghas-Servizzi tad-Dawl u llma (REWS) dwar dan il-

provvediment, liema direzzjoni sfortunatament baqghet ma waslet qatt.

7. i r-raguni 1li ntalbet direzzjoni minghand ir-Regolatur hija
minhabba I-fatt illi s-so¢jeta intimata ghandha pretensjoni identika ghal dik
tar-rikorrent fil-konfront taghha, izda ghal valur ferm oghla, kontra s-so¢jeta
Liquigas Malta Ltd, 1i ghadha sal-gurnata prezenti tirrifjuta li wthallas lis-
socjeta intimata l-ammont ta’ hmistax-il Ewro (€15) ghal kull ¢ilindru

proprjeta taghha ritornat lilha;

8. [li s-so¢jeta intimata kemm-il darba nfurmat lir-rikorrent illi hija

kienet qieghda tistenna ghal direzzjoni minghand REWS dwar kif ghandu
jigi interpretat I-Art 5A(4) tal-L.S. 545.20;

9. Ili peress illi din id-direzzjoni baqghet gatt ma nghatat, is-socjeta
intimata kienet hi ukoll kostretta illi tichu passi gudizzjarji fil-konfront tas-
soc¢jeta Liquigas Malta Ltd (Ref. Nru 461/2020) b’talba kwazi-identika ghal
dik odjerna;

10. i filwaqgt illi s-so¢jeta intimata ser tkun qieghda tirrimetti ruhha
ghat-talbiet attri¢i in kwantu dawn huma marbuta mal-hlas ghac-¢ilindri
rritornati mill-attur lilha, hija tikkontendi illi m’ghandha qatt tkun
responsabbli ghad-danni allegatament sofferti mill-attur, u dan ghaliex qabel
xejn l-attur ma sofra ebda danni u li, fi kwalunkwe kaz, ghandu jkun ir-
Regolatur li jinsab responsabbli ghat-tali danni u dana billi I-istess Regolatur
naqas milli jaghti lis-so¢jeta intimata d-direzzjoni necessarja sabiex jigu

evitati dawn il-proceduri legali;

11. I11i ghal dan il-ghan, is-soc¢jeta intimata ser tkun qieghda titlob illi -
Regolatur ghas-Servizzi tad-Dawl u I-Ilma jigi kjamat fil-kawza sabiex

iwiegeb hu ukoll ghal dawn it-talbiet attrici.



Semghat il-provi;

Rat |-atti kollha;

Rat illi fl-udjenza tat-13 ta’ Mejju 2021 il-partijiet iddikjaraw illi dwar I-

ewwel tlett talbiet attrici m’ghandhomx aktar provi.

Rat illi I-kawza thalliet ghallum ghas-sentenza dwar I-ewwel tlett talbiet
attrici.
Ikkonsidrat;

Fatti Antecedenti I-Kawza.

L-attur huwa distributur ta¢-Cilindri tal-gass petroleum likwefatt (GPL)
inkluz bejgh door-to-door lill-konsumaturi domestici. Meta konsumatur
ikun jixtieq jirritorna ¢ilindru tal-gass ta’ 12kg, huwa jghaddih lid-distributur
u dan jaghtih is-somma ta’ hmistax-il ewro (€15). Id-distriburi ghandhom I-
obbligu illi jirtiraw i¢-¢ilindri minghand il-konsumatur irrispettivament jekk
i¢c-¢ilindru jkunx ta’ Liquigas jew ta’ Easygas. Id-distributur jghaddi ¢-
cilindri lil Liquigas jew lil Easygas skond lil min miz-zewg kumpaniji ic-

¢ilindru jkun jappartjeni u jircevi kif inghad €15 ghal kull ¢ilindru.

L-attur ghandu fil-pussess tieghu elf u erba’ mitt (1,400) ¢ilindru tas-
socjeta’ konvenuta 1i bil-€15-i1 wiehed ifisser illi s-so¢jeta’ konvenuta
ghandha thallas lill-attur is-somma ta’ wiehed u ghoxrin elf ewro (€21,000).
Is-soc¢jeta’ konvenuta dan ma tinnegahx tant illi fit-tieni ec¢ezzjoni taghha
dwar dawn l-ewwel tlett talbiet attrici tirrimetti ruhha ghall-gudizzju tal-
Qorti, f’kuntest gudizzjarju tali dikjarazzjoni hija normalment meqjusa bhala

non opposizzjoni.



Konsiderazzjonijiet.

Ghalkemm is-so¢jeta’ konvenuta tressaq l-eccezzjoni preliminari li I-azzjoni
hija intempestiva ghaliex kienu ged isiru xi diskussjonijet u ghaliex ma gietx
interpellata b’mod uffi¢jali qabel giet intavolata 1-kawza odjerna; il-Qorti
tgis illi tali eccezzjoni ma hiex fondata in kwantu s-so¢jeta’ konvenuta

baqghet sallum ma hallsitx I-ammont reklamat.

In-nuqqas ta’ interpellazzjoni uffi¢jali bl-ebda mod ma kien ta’ pregudizzju
ghas-socjeta’ konvenuta. Kienet tkun eccezzjoni fondata kieku man-
notifikat tar-rikors guramentat hija hallset 1-ammont reklamat; ghaliex t’tali
eventwalita’ kien ikun fid-diskrezzjoni tal-Qorti li takkolla l-ispejjez lis-
socjeta’ attrici. Dan pero’ ma sehhx u ghalhekk il-Qorti ma tqisx illi |-
azzjoni attrici hija intempestiva u konsegwentement qed tichad I-ewwel

eccezzjoni preliminari tas-socjeta’ konvenuta.

Gie sodisfacentement ippruvat illi l-attur ghandu f*idejh 1,400 ¢ilindru tal-
gass tas-socjeta’ konvenuta u li sallum is-so¢jeta’ konvenuta qed tirrifjuta 1i
thallas is-somma ta’ €15 ghal kull ¢ilindru. Twahhal fir-regolatur ghas-
servizzi tad-Dawl u I-Ilma u ssemmi li hemm kawza pendenti bejnha u bejn
is-so¢jeta’ Liquigas Malta Ltd dwar tali hlasijiet. Tghid illi ma hallsitx lill-

attur ghaliex ghadha ged tistenna direzzjoni mir-Regolatur.

Mix-xhieda ta’ Marjohn Abela, CEO tar-Regolatur ghas-Servizzi tad-Dawl
u I-Ilma (REWS) johrog illi hemm disgwid bejn iz-zewg distributuri
prin¢ipali u ¢ioe’ bejn is-so¢jeta’ konvenuta Easygas Malta Limited u s-

socjeta’ Liquigas Malta Limited dwar liema hemm kawza pendenti.

Tenut kont illi hemm kawza pendenti 1-Qorti bl-ebda mod ma hi ser
tikkummenta dwar id-disgwid li hemm bejn dawk iz-zewg distributuri; sew
ghaliex hemm kawza pendenti bejniethom dwar din il-materja kif ukoll
ghaliex strettament il-kwistjoni ta’ bejniethom ma hiex rilevanti ghall-mertu

tal-kawza odjerna.



Peress li s-so¢jeta’ konvenuta ghadha sallum tirrifjuta li thallas lill-attur I-
ammont fug imsemmi; l-attur ghadda sabiex iddepozita ¢-¢ilindri

imsemmija taht 1-awtorita’ tal-Qorti permezz ta’ ¢edola numru 531/2020%.

Ikkunsidrat;

Artikolu 5A tal-Ligi Sussidjarja 545.20 - Regolamenti dwar is-suq tal-
Gass Petroleum Likwefatt jipprovdi illi:

5A. (4) Provditur awtorizzat li jkun awtorizzat mir-Regolatur biex jimporta
u, jew ibigh bl-ingrossa GPL jista’ jehtieg lil klijent ahhari jaghmel depozitu
bhala garanzija ghat-treggigih lura ta’- cilindru li jista’ jingarr u li jkun
kkonsenjat lil dak il-klijent ahhari. L-ammont ta’ dak id-depozitu ghandu
mill-inqas ikun ta’ ghaxar euro (€10) ghal kull ¢ilindru kkonsenjat lil klijent
ahhari. Il-provditur awtorizzat hawn gabel imsemmi ghandu jirrifondi lill-
klijent ahhari jew lil kull persuna ohra li thkun geghda taghmilha minfloku,
l-ammont depozitat malli jitregga’ lura b’mod permanenti ghall-finijiet ta’
restituzzjoni ¢-cilindru li jista’ jingarr imsemmi fis-subregolament (1) jew
dak l-ammont oghla li jidher meta klijent ahhari jkollu ricevuta li thkun turi
dak l-ammont oghla, inkluz meta dawk Il-ircevuti jkunu nhargu lil klijenti
ahharin gabel id-dhul fis-sehh ta’ dan ir-regolament: IZda klijenti ahharin
li ma jkollhomx ricevuta kif hawn qabel imsemmi ghandhom jinghataw lura
mill-provditur awtorizzat li jkun is-sid ta’ dak ic-cilindru li jista’ jingarr
ammont ta’ hames euro (€5) ghat-treggigh lura permanenti ta’ ¢ilindru i
jista’ jingarr li kien kkonsenjat lil dak il-klijent ahhari: IZda wkoll id-
depozitu bhala garanzija ghall-restituzzjoni ta’ ¢ilindru li jista’ jingarr ta’
kapacita ta’ tnax-il kilogramma moghti lill-klijent ahhari, jew kull persuna
ohra li tagixxi f’ismu, ghandu fil-kazijiet kollha jkun ta’ hmistax-il euro
(€15) u rrifuzjoni ta’ dak id-depozitu ghandha tkun ukoll ta’ hmistax-il euro
(€15) meta klijent ahhari, jew kull persuna ohra li tagixxi f’ismu, ma jkunx
fil-pussess ta’ ricevuta. Fil-kaz li klijent ahhari jkun fil-pussess ta’ ricevuta

li tindika ammont oghla minn Jmistax-il euro (€15), allura dak il-klijent

1Fol. 29

ahhari, jew kull persuna ohra li tagixxi f’ismu, ghandhom jigu rimborsati
dak I-ammont akbar. L-effetti ta’ dan il-proviso ghandhom japplikaw ghal
Cilindri li jistghu jingarru li jitregghu lura ghall-finijiet ta’ restituzzjoni
wara d-29 April 2016, irrispettivament mid-data, gabel jew wara dik id-

data, meta ¢-cilindru li jista’ jingarr kien gie kkonsenjat lill-klijent ahhari.

(5) 1d-depozitu msemmi fis-subregolament (4) jista’ jsir mill-klijent ahhari
sew direttament lill-provditur awtorizzat li jkun awtorizzat mir-Regolatur
biex jimporta u, jew ibigh bl-ingrossa GPL jew indirettament permezz ta’
provditur awtorizzat li jkun awtorizzat mir-Regolatur biex ibigh bl-imnut

GPL, inkluz il-bejgh bl-imnut ta’ ¢ilindri mimlija bil-GPL li jistghu jingarru.

Omissis

(7) U-klijent ahhari jista’ jregga’ lura b’mod permanenti ¢-cilindru li jista’
Jjingarr ghall-finijiet ta’ restituzzjoni lill-provditur awtorizzat li jkun
awtorizzat mir-Regolatur biex jimporta u, jew ibigh bl-ingrossa I-GPL u li
Jkun kkonsenja c¢-cilindru i jista’ jingarr lill-Klijent ahhari permezz ta’
provditur awtorizzat li jkun awtorizzat mir-Regolatur biex ibigh bl-imnut il-

GPL, inkluz il-bejgh bl-imnut ta’ ¢ilindri mimlija bil-GPL li jistghu jingarru.

(8) Xejn f’dawn ir-regolamenti m’ghandu jaffettwa d-drittijiet ta’ proprjeta
tal-provditur awtorizzat li jkun awtorizzat mirRegolatur biex jimporta u, jew

ibigh bl-ingrossa I-GPL u li jkun is-sid ta’ dak ic-cilindru tal-GPL.

(9) I¢-cilindri ghandhom jigu mmarkati b’mod li ma jithassarx hekk li jkunu
mill-ingas juru isem is-sid tac-cilindru tal-GPL u kull ma jkun aktar mehitieg

taht kull ligi ohra.

Qari ta’ dawn ir-regolamenti ma jhalli I-ebda dubju dwar x’inhi 1-posizzjoni
legali ta’ bejn il-partijiet f°dak li jirrigwarda ir-ritorn ta’ ¢ilindri vojta lis-
so¢jeta’ konvenuta u l-hlas relattiv lill-attur. Ma hemmx dubju illi s-so¢jeta’
konvenuta ghandha l-obbligu statutorju illi tir¢evi minghand l-attur ic-

¢ilindri proprjeta’ taghha kif ukoll thallsu s-sommata’ €15 ghal kull ¢ilindru.

Effettivament dan huwa indirettament ammess mis-so¢jeta’ konvenuta u
jibga’ xi ftit jew wisq neboluz ir-raguni ghaliex ma kenitx lesta thallas lill-

attur I-ammont dovut skond ir-regolamenti fuq citati.

L-attur jikkontendi illi s-so¢jeta’ konvenuta irrifjutat li tircevi lura
minghandu ¢-¢ilindri proprjeta’ taghha; filwaqt li s-so¢jeta’ konvenuta
tikkontendi illi hija kienet dejjem lesta li tircevihom lura pero’ ma kenitx
lesta li thallas lill-attur gabel ma tkun solviet il-problemi li ghandha mal-
kompetitur taghha li ma hux I-attur. L-attur spi¢ca sabiex iddepozita dawn
i¢-¢ilindri taht I-awtorita’ tal-Qorti.  1l-Qorti ged tiddeciedi illi s-so¢jeta’
attrici ghandha 1-obbligu sew li tircevi minghand l-attur i¢-¢ilindri taghha Kif

ukoll 1i thallsu s-somma ta’ €15 ghal kull ¢ilindru ritornat.

Tqis ghalhekk illi I-ewwel tlett talbiet huma gustifikati.

Apparti I-ewwel tlett talbiet attrici li qed jigu decizi bil-prezenti, jifdal talbiet
attri¢i ohra dwar allegati danni li f’dan l-istadju ser jibqghu impregudikati.
Decide.

Ghal dawn il-motivi I-Qorti ged taqta’ u tiddeciedi I-ewwel tlett talbiet attrici
billi prevja li tichad 1-ec¢cezzjonijiet tas-socjeta’ konvenuta enumerati bin-
numri wiched (1) u tnejn (2), tilga’ I-ewwel tlett talbiet attrici,

1. Tiddikjara li s-so¢jeta’ konvenuta hija obbligata li tilga’ u tichu ¢-
¢ilindri tal-gass kollha proprjeta’ taghha li ghandu fil-pussess tieghu u jrid
jirritornalha I-attur ammontanti ghal 1,400 ¢ilindru;

2. Tiddikjara li I-istess socjeta’ konvenuta ghandha thallas lill-attur is-

somma ta’ hmistax-il Ewro (€15) ghal kull ¢ilindru proprjeta’ tas-socjeta’

konvenuta illi l-attur ghandu fil-pussess tieghu u 1i huwa jrid

jikkonsenjalha; ghalhekk tawtorizza lis-so¢jeta’ konvenuta tirtira |-

imsemmija 1,400 ¢ilindru li kienu gew depozitati taht 1-awtorita’ tal-Qorti;

3. Tillikwida s-somma dovuta mis-socjeta’ konvenuta lill-attur fl-

ammont ta” wiehed u ghoxrin elf ewro (€21,000);

4. Tordna lis-socjeta’ konvenuta thallas lill-attur is-somma ta’ wiehed
u ghoxrin elf ewro (€21,000);

Bl-ispejjez ta’ din is-sentenza in parte a karigu tas-so¢jeta’ konvenuta.

Mogqrija

Onor. Robert G. Mangion
Imhallef
15 ta’ Lulju 2021

Lydia Ellul
Deputat Registratur

